
ᐋᓐᓂᐊᖃᕐᓇᙱᑦᑐᓕᕆᔨᒃᑯᑦ

ᐅᕕᓂᕐᒥᑦ ᓂᕆᔭᑦᑐᖅ ᐋᓐᓂᐊᕐᓇᖅᑐᖅ ᒥᒃᓵᓅᖓᔪᑦ
 
ᑭᓲᒻᒪ ᐅᕕᓂᕐᒥᑦ ᓂᕆᔭᑦᑐᖅ ᐋᓐᓂᐊᕐᓇᖅᑐᖅ? 
ᐅᕕᓂᕐᒥᑦ ᓂᕆᔭᑦᑐᖅ ᐋᓐᓂᐊᕐᓇᖅᑐᖅ ᐋᓐᓂᐊᕈᑎᒻᒪᕆᐅᔪᖅ ᕿᓚᒥᐊᓗ ᓯᐊᒻᒪᑉᐸᓪᓕᐊᓲᖑᓪᓗᓂ ᐅᕕᓂᒃᑯᑦ 
ᓄᑭᓐᓄᑦ. ᐃᓛᓐᓂᒃᑯᑦ ᑐᖁᔾᔪᑕᐅᔪᓐᓇᖅᑐᖅ 18 ᐃᑲᕐᕋᐃᑦ ᐃᓗᐊᓂ. ᐅᕕᓂᕐᒥᑦ ᓂᕆᔭᑦᑐᖅ ᐋᓐᓂᐊᕐᓇᖅᑐᖅ 
ᑐᖂᑦᑎᓲᖅ 20ᓂ 30ᓄ ᐳᓴᓐᑎᖏᓐᓂ ᑕᐃᒃᑯᓂᖓ ᑕᐃᒪᐃᑦᑐᖅᑖᖅᑐᓂᒃ. 

ᖃᓄᐊᓗᒃ ᑕᐃᒪᐃᓕᖃᑦᑕᕐᒪᑦ? 
ᐅᕕᓂᕐᒥᑦ ᓂᕆᔭᑦᑐᖅ ᐋᓐᓂᐊᕐᓇᖅᑐᖅ ᐊᔾᔨᒌᙱᑦᑐᓂᑦ ᖁᐱᕐᕈᐊᕐᔪᓐᓂᙶᓲᖅ, ᐊᑕᐅᓯᖅ ᑖᓐᓇᐅᓪᓗᓂ 
ᐊᕕᑦᑐᖅᓯᒪᓂᖓ ᐄ ᔅᑐᕋᑉᑕᑳᑯᓪ ᖁᐱᕐᕈᐊᕐᔪᐃᑦ. ᖁᐱᕐᕈᐊᕐᔪᐃᑦ ᐅᕕᓂᕐᒦᓲᖑᓪᓗᑎ, ᕿᖓᕐᒥ ᐃᒡᒋᐊᕐᒥᓪᓘᓐᓃᑦ 
ᖃᓄᐃᙱᑦᓯᐊᖅᑐᓂᑦ ᐃᓄᓐᓂᑦ. ᖁᐱᕐᕈᐊᕐᔪᖃᖅᑐᓕᒫᑦᓯᐊᑦ ᖃᓂᒻᒪᓕᔾᔮᙱᑦᑐᑦ, ᖁᐱᕐᕈᐊᕐᔪᐃᓪᓗ 
ᓴᙲᓂᖅᓴᓂᑦ ᐋᓐᓂᐊᓕᕈᑕᐅᔪᓐᓇᖅᑐᑦ ᓲᕐᓗ ᑐᖅᑯᔮᕐᓗᓕᓐᓇᕐᓗᓂ ᐊᒻᒪ ᐅᕕᓂᒃᑯᑦ ᐊᒥᕐᓗᓕᕐᓗᓂ.

ᑭᓲᒻᒪᑕ ᐋᓐᓂᐊᕈᑕᐅᖃᑦᑕᖅᑐᑦ ᐋᓐᓂᐊᖑᔪᒧᑦ? 
ᐋᓐᓂᐊᕈᑕᐅᓂᖅᐹᓲᖅ ᑕᕝᕙᙵᑳᓪᓚᒃ ᐋᓐᓂᐊᓕᕐᓂᖅ ᐊᒻᒪ ᐳᓪᓕᓕᕐᓂᖅ ᐊᐅᐸᓐᓂᐅᓗᓂ ᐋᓐᓂᐊᖃᕐᕕᐅᔪᒃᑯᑦ. 
ᐆᑎᕐᓇᑐᐃᓐᓇᕆᐊᖃᕐᒥᔪᖅ. ᑕᐃᒃᑯᐊ “ᐅᕕᓂᕐᒥᑦ ᓂᕆᔭᑦᑐᒥ ᐋᓐᓂᐊᖃᖅᑐᑦ” ᐋᓐᓂᐊᔪᒻᒪᕆᐅᖃᑦᑕᖅᑐᑦ 
ᐋᓐᓂᐊᕈᑕᐅᔪᒃᑯᑦ-ᖃᐅᔨᒪᓲᑦ ᓈᒻᒪᑦᑐᖃᙱᑦᑐᖅ.  

ᖃᓄᕐᓕ ᓯᐊᒻᒪᑉᐸᓪᓕᐊᓲᖑᒻᒪ? 
ᐊᕕᑦᑐᖅᓯᒪᓂᖓ ᐄ ᔅᑐᕋᑉᑕᑳᑯᓪ ᐊᐃᑦᑑᑕᐅᒐᔪᑦᑐᖅ ᐃᓄᒻᒥ ᐃᓄᒻᒧᑦ ᖃᓂᒋᔭᖃᕐᓂᒃᑯᑦ. ᑯᓂᑦᓴᕐᓂᖅ, ᐃᒥᐅᑎᒥ 
ᐊᑐᖃᑎᖃᕐᓂᒃᑯᑦ, ᑲᑭᐊᓂ, ᐊᓘᑎᓂ ᓯᒡᒐᓕᐊᕐᓂᓘᓐᓃ ᐆᑦᑑᑎᐅᔪᑦ. ᑕᐃᒃᑯᐊ ᐊᑦᑕᕐᓇᖅᑐᒦᓂᖅᐹᖑᔪᑦ 
ᐊᐃᑦᑐᖅᑕᐅᓂᕐᒧᑦ ᐋᓐᓂᐊᖃᖅᑐᒥᑦ ᐃᓪᓗᒥᐅᖃᑎᖃᖅᑐᑦ ᐅᕝᕙᓘᓐᓃᑦ ᑕᕝᕙᓂᑦᓴᐃᓐᓇᖅ ᓯᓂᓲᖑᔪᓂᑦ ᐃᓪᓗᒥᑦ. 
ᑕᐃᒃᑯᐊ ᐊᑦᑐᖅᓯᖃᑦᑕᖅᑐᑦ ᐋᓐᓂᐊᖃᖅᑑᑉ ᖃᓂᖓᓂ ᓱᕐᓗᖏᓐᓃᙶᖅᑐᓂᓪᓗ ᓇᒻᒥᓂᖅ ᐊᑦᑕᕐᓇᖅᑐᒦᑎᑦᓯᔪᑦ. 

ᖃᓄᕐᓕ ᑕᐃᒪᐃᑦᑐᖅᑖᖅᑕᐃᓕᒪᓇᕐᒪᑦ? 
• ᐊᒡᒐᓂᒃ ᐅᐊᓴᐃᑦᓯᐊᕐᓂᒃᑯᑦ ᐊᒻᒪ ᐅᐊᓴᒐᔪᖃᑦᑕᕐᓗᓂᒋᑦ.
• ᑕᑭᔪᑯᑖᓂ ᓂᐅᖅᓯᕈᑕᐅᓲᓂᒃ, ᐃᕐᖑᓯᕐᓂ, ᐊᒫᒪᐅᑎᓂ, ᑲᑭᐊᕐᓂ, ᐊᓘᑎᓂ, ᓯᒡᒐᓕᐊᕐᓂ ᑭᓱᑐᐃᓐᓇᕐᒥᓘᓐᓃᑦ 
ᓄᕙᖃᖅᑐᒥᑦ ᐊᑐᖃᑎᖃᙱᓪᓗᑎᑦ. 

• ᖁᐃᖅᓱᕐᓗᑎᑦ ᑕᒋᐅᖅᓴᕐᓗᑎᓘᓐᓃᑦ ᐃᑯᓯᓐᓄᑦ ᑕᓕᓐᓄᓘᓐᓃᑦ, ᑲᒃᑭᐅᑎᑦᓴᒥᓘᓐᓃᑦ ᐊᑐᖃᑦᑕᕐᓗᑎᑦ. 
ᑲᒃᑭᐅᑎᑦᓴᖅ ᐊᑦᑕᐅᑎᒧᑦ ᐃᒋᑦᓯᐊᕐᓗᒍ ᐊᒡᒐᑎᓪᓗ ᐅᐊᓴᕐᓗᒋᑦ. 

• ᐊᒥᕐᓗᓐᓃᑦ ᓴᓗᒪᑎᑦᓯᐊᕐᓗᒋᑦ ᖃᐅᔨᓴᕐᓗᑎᓗ ᐊᓯᔾᔨᖅᐸᓪᓕᐊᒻᒪᖔᖅ ᓲᕐᓗ; ᐊᐅᐸᕐᓂᖅ, ᐳᓪᓕᕐᓂᖅ, 
ᒪᕿᓕᕐᓂᖅ, ᐆᑎᕐᓇᓕᕐᓂᖅ ᐅᕝᕙᓘᓐᓃᑦ ᐊᒥᕐᓗᑦᓯᒪᔪᖅ ᐋᓐᓂᐊᓕᒃᑲᓐᓂᖅᐸᑦ. 

• ᑭᓇᑐᐃᓐᓇᖅ ᐋᓐᓂᐊᕈᑎᖃᖅᐸᑦ ᐃᑲᔪᖅᑕᐅᓴᕋᐃᒋᐊᖃᖅᑐᖅ. 
• ᖃᓂᒋᔭᖃᕈᕕᑦ ᐊᕕᑦᑐᖅᓯᒪᓂᖓ ᐄ ᔅᑐᕋᑉᑕᑳᑯᖃᖅᑐᒥᑦ (ᓲᕐᓗ ᑕᕝᕙᓂᑦᓴᐃᓐᓇᖅ ᐃᓪᓗᖃᑎᖃᕈᕕᑦ) 
ᐄᔭᒐᖅᑎᑕᐅᑐᐃᓐᓇᕆᐊᖃᖅᑐᑎᑦ ᐱᔪᓐᓃᕈᑎᓂᑦ.

ᑲᐴᑎᖃᙱᑦᑐᖅ ᓴᐳᔾᔨᓂᕐᒥᑦ ᐊᕕᑦᑐᖅᓯᒪᓂᖓ ᐄ ᔅᑐᕋᑉᑕᑳᑯᓪ ᐋᓐᓂᐊᕈᑎᓄᑦ. 

ᖃᓄᕐᓕ ᐱᔪᓐᓃᖅᑎᑕᐅᓲᖑᒻᒪ? 
ᐄᔭᒐᐃᑦ ᐱᒻᒪᕆᐅᔪᑦ ᐱᔪᓐᓃᖅᑎᑕᐅᓂᕐᒧᑦ ᑖᒃᑯᓄᖓ ᐋᓐᓂᐊᖑᔪᓄᑦ ᐊᒻᒪ ᐱᓚᑦᑕᐅᔭᕆᐊᖃᓲᑦ 
ᐲᔭᖅᑕᐅᓂᐊᕐᒪᑕ ᓱᕋᑦᑎᖅᓯᒪᔪᑦ ᐅᕕᓂᒃᑯᑦ ᐊᒻᒪ ᓄᖅᑲᖅᑎᑦᓯᓂᕐᒥᑦ ᐋᓐᓂᐊᖑᔪᒥᑦ ᓯᐊᒻᒪᑉᐸᓪᓕᐊᓂᖓᓂ. 

ᖃᓄᑎᒋ ᑕᐃᒪᐃᑦᑐᖅᑖᑐᐃᓐᓇᕆᐊᖃᖅᐳᖓ? 
ᐊᐃᑦᑐᕐᓗᒃᑕᐅᓂᕐᒥᑦ ᐅᕕᓂᕐᒥᑦ ᓂᕆᔭᑦᑐᖅ ᐋᓐᓂᐊᕐᓇᖅᑐᒥ ᑕᕝᕙᙶᖅᑐᖅ ᐊᕕᑦᑐᖅᓯᒪᓂᖓ ᐄ ᔅᑐᕋᑉᑕᑳᑯᓪᒥᑦ 
ᐊᑦᑎᑦᑐᖅ. ᐅᕕᓂᕐᒥᑦ ᓂᕆᔭᑦᑐᖅ ᐋᓐᓂᐊᕐᓇᖅᑐᖅ ᓴᖅᑭᑐᐃᓐᓇᕆᐊᓕᒃ ᐱᖓᓱᓂᑦ 7ᓄᑦ ᐃᓄᓐᓂ ᑕᕝᕙᙵᑦ 
1-ᒥᓕᐊᓐ ᐃᓄᓐᓂᑦ ᐊᕐᕌᒍᑕᒫᖅ. ᑕᐃᒃᑯᐊ ᖃᓂᒋᔭᖃᖃᑦᑕᖅᑐᑦ ᐅᕕᓂᕐᒥᑦ ᓂᕆᔭᑦᑐᖅ ᐋᓐᓂᐊᕐᓇᖅᑐᓂᑦ 
ᐊᑦᑕᕐᓇᖅᑐᒦᓗᐊᙱᑦᑐᑦ ᐋᓐᓂᐊᖅᑖᓂᕐᒥᑦ; ᑭᓯᐊᓂ ᐱᒻᒪᕆᐊᔪᖅ ᓴᐳᔾᔨᓯᒪᑦᓯᐊᕋᓱᓪᓗᓂ ᐊᒻᒪ ᑲᒪᒋᔭᖃᕐᓗᓂ.  

